ՆԱԽԱԳԻԾ

ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՕՐԵՆՔԸ
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՀԱՐԿԱՅԻՆ ՕՐԵՆՍԳՐՔՈՒՄ
ԼՐԱՑՈՒՄՆԵՐ  ԵՎ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ՄԱՍԻՆ

Հոդված 1. Հայաստանի Հանրապետության 2016 թվականի հոկտեմբերի 4-ի ՀՕ-165-Ն հարկային օրենսգրքի (այսուհետ՝ Օրենսգիրք) 336-րդ հոդվածը՝
1) 2-րդ մասից և վեջինիս 1-ին կետից հանել «և տրանսֆերային գնագոյացման» բառերը,
2) լրացնել նոր 8-րդ մաս հետևյալ բովանդակությամբ.
«8. Տրանսֆերային գնագոյացման ստուգումներն իրականացվում են Օրենսգրքի 374-րդ հոդվածով սահմանված քայլերի հաջորդականության ավարտից հետո կամ վերահսկվող գործարքների մասին Օրենսգրքի 402.1-ին հոդվածի 1-ին մասով սահմանված պատասխանատվության միջոցների կիրառումից հետո 30 աշխատանքային օրվա ընթացքում չծանուցելու կամ տրանսֆերային գնագոյացման տեղական փաստաթուղթը Օրենսգրքի 402.2-րդ հոդվածի 1-ին մասով սահմանված պատասխանատվության միջոցների կիրառումից հետո 30 աշխատանքային օրվա ընթացքում չներկայացնելու դեպքում։»:
Հոդված 2․ 337-րդ հոդվածը՝ 
1) 1-ին մասից հանել «և տրանսֆերային գնագոյացման» բառերը.
2) 2-րդ կետը հանել և լրացնել նոր 1․1-ին մաս հետևյալ բովանդակությամբ.
«1.1. Տրանսֆերային գնագոյացման ստուգումները նույն հարկ վճարողի մոտ իրականացվում է ոչ ավելի հաճախ, քան երկու հաջորդական հարկային տարիների ընթացքում մեկ անգամ:».
3) 4-րդ մասում «1-ին մասով» բառերը փոխարինել «1-ին և 1.1-ին մասերի» բառերով:
Հոդված 3․ 361-րդ հոդվածի 1-ին մասը`
1)  5-րդ կետը շարադրել հետևյալ խմբագրությամբ․
«5) հարկման հատուկ ազատական համակարգ ունեցող երկիր (աշխարհագրական տարածք) կամ նման համակարգից օգտվող անձ`
ա. երկիր (աշխարհագրական տարածք), որտեղ գործում է շահութահարկի (համանման այլ հարկի) 10 տոկոս կամ դրանից ցածր դրույքաչափ կամ շահութահարկի ազատում կամ որը ներառված է Կառավարության սահմանած ցանկում.
բ. հարկման հատուկ ազատական համակարգերից օգտվող անձ, որը տվյալ երկրի կամ աշխարհագրական տարածքի օրենսդրության համաձայն, ազատված է շահութահարկից կամ վճարում է 10 տոկոս կամ դրանից ցածր դրույքաչափով շահութահարկ (համանման այլ հարկ): Սույն ենթակետի իմաստով հարկման հատուկ ազատական համակարգից օգտվող անձ համարվելու պայմանները սահմանում է հարկային մարմինը.»,
2) 6-րդ կետը՝
ա) հանել «իրավունքի» բառը,
բ) «(փոխանցման)» բառը փոխարինել «, պարտքի փոխանցման» բառերով,
գ) «չեն տարբերվում սույն հոդվածի 1-ին մասի 9-րդ կետով սահմանված համադրելի չվերահսկվող գործարքներում կիրառված ֆինանսական ցուցանիշներից» բառերը փոխարինել «Օրենսգրքի 365-րդ հոդվածով սահմանված դրույթներին համապատասխան համադրելի են չվերահսկվող գործարքներում կիրառված ֆինանսական ցուցանիշներին» բառերով.
3) 9-րդ կետը շարադրել հետևյալ խմբագրությամբ․
«9) համադրելի չվերահսկվող գործարք` չվերահսկվող գործարք, որն Օրենսգրքի 365-րդ հոդվածի 1-ին մասի համաձայն,  համադրելի է վերահսկվող գործարքին.»:
	Հոդված 4. Օրենսգրքի 362-րդ հոդվածի 3-րդ մասը`
1) 3-րդ մասը՝
ա) 4-րդ կետը շարադրել հետևյալ խմբագրությամբ՝
[bookmark: _Hlk223945784]«4) հարկային տարում հարկ վճարողի կողմից մյուս անձին ապրանքների մատակարարման, նրա համար աշխատանքների կատարման և (կամ) նրան ծառայությունների մատուցման գործարքների արժեքը գերազանցում է հարկ վճարողի ձեռնարկատիրական եկամուտների 80 տոկոսը։ Տվյալ հաշվարկում հարկային տարվա ձեռնարկատիրական եկամտի մեջ չեն ներառվում գույքի վարձակալությունից, ոչ նյութական ակտիվների օգտագործման իրավունքից ստացվող եկամուտները և տոկոսները.».
բ) 5-րդ կետը շարադրել հետևյալ խմբագրությամբ՝
«5) հարկային տարում հարկ վճարողի կողմից մյուս անձից ապրանքների ձեռքբերման, աշխատանքների ընդունման և (կամ) ծառայությունների ստացման գործարքների արժեքը գերազանցում է հարկ վճարողի ձեռնարկատիրական ծախսերի 80 տոկոսը։ Տվյալ հաշվարկում հարկային տարվա ձեռնարկատիրական ծախսերի մեջ չեն ներառվում գույքի վարձակալությունից, ոչ նյութական ակտիվների օգտագործման իրավունքի և տոկոսների վճարման գործարքներից առաջացող ծախսերը․».
[bookmark: _Hlk223946630]գ) 6-րդ կետում «որով տվյալ հարկ վճարողն իր ակտիվների 50 տոկոսից ավելին ներդրել է համատեղ գործունեության մեջ» բառերը փոխարինել «որի շրջանակում հարկ վճարողը համատեղ գործունեության մեջ ներդրել է իր ակտիվների ավելի քան 50 տոկոսը, ինչի արդյունքում պայմանագրի կողմերը համատեղ կրում են պայմանագրից բխող ռիսկերը․» բառերով։».
	Հոդված 5. Օրենսգրքի 363-րդ հոդվածի`
1) 1-ին մասը՝
ա․ «Սույն գլխի կիրառության իմաստով՝» բառերը փոխարինել «Փոխկապակցված համարվող ռեզիդենտ և ոչ ռեզիդենտ անձանց միջև» բառերով.
բ. «մատակարարման» բառից հետո ավելացնել «(ձեռքբերման)» բառը․
գ. «դրամական պահանջի իրավունքի զիջման (փոխանցման)» բառերը խմբագրել «դրամական պահանջի զիջման, պարտքի փոխանցման» բառերով.
դ. հանել «, եթե այն կատարվում է փոխկապակցված համարվող ռեզիդենտ և ոչ ռեզիդենտ անձանց միջև» բառերը։
2) 4-րդ մասը շարադրել հետևյալ խմբագրությամբ.
	«4․ Սույն գլխի կիրառման իմաստով` ՀՀ-ում հաշվառված մշտական հաստատության միջոցով գործող ոչ ռեզիդենտ կազմակերպության կողմից իրականացվող գործարքները համարվում են վերահսկվող հետևյալ դեպքերում՝
	1) եթե ՀՀ-ում հաշվառված մշտական հաստատության միջոցով գործող ոչ ռեզիդենտ կազմակերպության և ոչ ռեզիդենտ շահութահարկ վճարողի միջև իրականացվել է ծախսերի բաշխում և (կամ) Գործարք․
	2) եթե իրականացվել է Գործարք Հայաստանի Հանրապետությունում մշտական հաստատության միջոցով գործունեություն իրականացնող ոչ ռեզիդենտ շահութահարկ վճարողի և այլ փոխկապակցված համարվող անձի միջև։ Սույն կետի իմաստով իրականացված Գործարքը համարվում է վերահսկվող միայն Հայաստանի Հանրապետությունում հաշվառված մշտական հաստատությանը վերագրելի եկամուտների և ծախսերի մասով։»։
	3) 6-րդ մասում «200» բառը փոխարինել «600» բառով։
	Հոդված 6.  Օրենսգրքի 364-րդ հոդվածի 3-րդ մասի 1-ին կետից հանել «(այսուհետ սույն գլխում` շահութահարկի հարկման բազա)» բառերը։
[bookmark: _Hlk224055002]	Հոդված 7.  Օրենսգրքի 374-րդ հոդվածը շարադրել հետևյալ խմբագրությամբ.
«1. Պարզած ձեռքի հեռավորության սկզբունքին չհամապատասխանող գործարքների իրականացման դեպքում հարկ վճարողը կարող է ինքնուրույն վերահաշվարկել շահութահարկով հարկման բազան, նվազեցնել հարկային վնասը և (կամ) ռոյալթիի բազան՝ ճշգրտելով վերահսկվող գործարքի ֆինանսական ցուցանիշը։ Հարկ վճարողը և Օրենսգրքի 54-րդ հոդվածով սահմանված կարգով հարկային մարմին է ներկայացնում տրանսֆերային գնագոյացման հարկային հաշվարկներ (այդ թվում` ճշտված) և ինքնուրույն ճշգրտելու դեպքում առաջացած հարկի և վճարի գումարների նկատմամբ տույժեր չեն հաշվարկվում:
	2. Հարկային մարմնի կողմից Օրենսգրքի 376-րդ հոդվածով սահմանված փաստաթղթերի, հարկային մարմնի պահանջած և հարկ վճարողի ներկայացրած լրացուցիչ տեղեկատվության կամ հարկային մարմնի պահանջով հարկ վճարողի հետ անցկացված հարցազրույցի վերլուծության արդյունքում հարկ վճարողի վերահսկվող գործարքների՝ պարզած ձեռքի հեռավորության սկզբունքին չհամապատասխանելու դեպքում հարկային մարմինը կարող է առաջարկել հարկ վճարողին վերահաշվարկել շահութահարկով հարկման բազան, նվազեցնել հարկային վնասը և (կամ) ռոյալթիի բազան՝ ճշգրտելով վերահսկվող գործարքի ֆինանսական ցուցանիշը: Հարկային մարմնի առաջարկի հետ համաձայն լինելու դեպքում` հարկ վճարողը Օրենսգրքի 54-րդ հոդվածով սահմանված կարգով հարկային մարմին է ներկայացնում տրանսֆերային գնագոյացման հարկային հաշվարկներ (այդ թվում` ճշտված)` հարկային մարմնի առաջարկին 10 աշխատանքային օրվա ընթացքում գրավոր համաձայնություն տալու օրվանից սկսած 30 աշխատանքային օրվա ընթացքում: Առաջացած հարկի և վճարի գումարների նկատմամբ տույժեր չեն հաշվարկվում։  
	3․ Հարկ վճարողի կողմից տրանսֆերային գնագոյացման փաստաթղթավորմամբ ներկայացված մոտեցումներին համաձայն չլինելու դեպքում, հարկային մարմնի կողմից իրականացվում է վերահսկվող գործարքի վերլուծություն, որի արդյունքում հարկային մարմինը կարող է առաջարկել հարկ վճարողին վերահաշվարկել շահութահարկով հարկման բազան, նվազեցնել հարկային վնասը և (կամ) ռոյալթիի բազան՝ ճշգրտելով վերահսկվող գործարքի ֆինանսական ցուցանիշը մեդիանա: Հարկային մարմնի առաջարկի հետ համաձայն լինելու դեպքում` հարկ վճարողը Օրենսգրքի 54-րդ հոդվածով սահմանված կարգով հարկային մարմին է ներկայացնում տրանսֆերային գնագոյացման հարկային հաշվարկներ (այդ թվում` ճշտված)` հարկային մարմնի առաջարկին 10 աշխատանքային օրվա ընթացքում գրավոր համաձայնություն տալու օրվանից սկսած 30 աշխատանքային օրվա ընթացքում, եթե պարզած ձեռքի հեռավորության սկզբունքին համապատասխա-նության դեպքում կարող էր ձևավորվել շահութահարկով հարկման լրացուցիչ բազա և (կամ) ռոյալթիի լրացուցիչ բազա և (կամ) կարող էր նվազել հարկային տարվա արդյունքներով հարկային վնասը: Հարկային մարմնի առաջարկով ֆինանսական ցուցանիշը մինչև մեդիանա ճշգրտելու դեպքում առաջացած հարկի և վճարի գումարների նկատմամբ տույժեր չեն հաշվարկվում:
	4․ Սույն հոդվածի 2-րդ և 3-րդ մասերի համաձայն հարկային մարմնի կողմից ներկայացված առաջարկներին համաձայն չլինելու դեպքում հարկ վճարողը առաջարկի ստացման օրվանը հաջորդող 10 աշխատանքային օրվա ընթացքում էլեկտրոնային եղանակով հարկային մարմնին է ներկայացնում համապատասխան առարկություններ և հիմնավորումներ։ Սահմանված ժամկետում հիմնավորումներ և առարկություններ չստանալու կամ հարկ վճարողի ներկայացված առարկությունները հարկային մարմնի կողմից ընդունելի չհամարվելու դեպքում, հարկային մարմինը կարող է իրականացնել տրանսֆերային գնագոյացման ստուգում։
	5․ Տրանսֆերային գնագոյացման ստուգման արդյունքներով առաջադրվող հարկի և վճարի գումարների նկատմամբ տույժերը հաշվարկվում են օրենսդրությամբ սահմանված կարգով:
	6․ Տրանսֆերային գնագոյացման հաշվարկի (այդ թվում` ճշտված) ձևը, լրացման և ներկայացման կարգը սահմանում է հարկային մարմինը:
	7. Սույն հոդվածի համապատասխանաբար 1-3-րդ մասերով սահմանված կարգով հաշվարկված՝ պետական բյուջե վճարման ենթակա շահութահարկի  և ռոյալթիի գումարները պետական բյուջե են վճարում մինչև տրանսֆերային գնագոյացման հաշվարկի ներկայացմանը հաջորդող ամսվա 30-ը ներառյալ։»։	Հոդված 8. Օրենսգրքի 375-րդ հոդվածը․
1) 1-ին մասում «200» բառը փոխարինել «600» բառով.
2) 3-րդ մասում՝
ա․ «ապրիլի 20-ը» բառերը փոխարինել «հուլիսի 30-ը» բառերով. 
բ․ երկրորդ նախադասությունը շարադրել հետևյալ խմբագրությամբ․
«Հարկ վճարողի կողմից հարկային մարմին ներկայացված վերահսկվող գործարքների մասին ծանուցման մեջ որևէ վերահսկվող գործարքի մասով սխալների կամ պակաս քանակությամբ լրացված վերահսկվող գործարքների փաստն ինքնուրույն հայտնաբերելու կամ հարկային մարմնի կողմից բացահայտված լինելու դեպքում կարող է ներկայացվել ճշտված ծանուցում մինչև տվյալ վերահսկվող գործարքի վերաբերյալ տրանսֆերային գնագոյացման փաստաթղթավորումը հարկային մարմին ներկայացնելու մասին գրավոր ծանուցման ստացման օրը:»։
գ. Երկրորդ պարբերությունը շարադրել հետևյալ խմբագրությամբ.
[bookmark: _Hlk225778486]«Օրենսգրքի 363-րդ հոդվածի 2-րդ մասով սահմանված վերահսկվող գործարքների ծանուցումը ներկայացնում է գործարքի այն կողմը, որը բավարարում է Օրենսգրքի 362-րդ հոդվածի որևէ կետով սահմանված փոխկապակցվածության չափանիշի։ Նախորդ տարում իրականացված վերահսկվող գործարքը ենթակա է ծանուցման, եթե գործարքի պայմաններում տեղի են ունեցել փոփոխություններ։»։
2) 4-րդ մասից հանել «10 աշխատանքային օրվա ընթացքում» բառերը և «30 աշխատանքային» բառերը փոխարինել «10 աշխատանքային» բառերով, ինչպես նաև լրացնել նոր նախադասություն հետևյալ բովանդակությամբ`
[bookmark: _Hlk221270847]«Վերահսկվող գործարքների մասին տեղեկությունները ծանուցման մեջ ամբողջական չլրացնելու կամ Օրենսգրքի 375-րդ հոդվածի 1-ին մասով սահմանված շեմը չգերազանցող ծանուցման ձևի ներկայացումը համարվում է վերահսկվող գործարքների մասին ծանուցումը Օրենսգրքի 375-րդ հոդվածի 3-րդ մասով սահմանված ժամկետում չտրամադրելու դեպք։»։
	Հոդված 9․ Օրենսգրքի 376-րդ հոդվածը.
1) [bookmark: _Hlk224117985]1.1-ին մասի «ոչ ռեզիդենտ շահութահարկ վճարողներից» բառերից հետո լրացնել «, ինչպես նաև այն ռեզիդենտ հարկ վճարողից, ովքեր հանդիսանում են մեկ այլ ռեզիդենտ հարկ վճարողին փոխկապակցված․».
2) 2-րդ մասում «30 աշխատանքային օրվա ընթացքում:» բառերից հետո լրացնել «Տրանսֆերային գնագոյացման տեղական փաստաթղթի հետ միասին հարկ վճարողը հարկային մարմնին է ներկայացնում նաև վերահսկվող գործարքի պայմանագիրը, համադրելիության վերլուծության ընթացքում համադրելիների ընդունման և մերժման հիմքերը և առկայության դեպքում վերլուծության ենթակա կողմի վերահսկվող գործարքի իրականացման հաշվետու տարվա ֆինանսական հաշվետվությունը։» բառերը։
Հոդված 10․ Օրենսգրքի 377-րդ հոդվածի 2-րդ մասը շարադրել հետևյալ խմբագրությամբ․ 
«2. Փոխհամաձայնեցման ընթացակարգը կարող է սկսվել ռեզիդենտ ֆիզիկական և իրավաբանական անձանց կողմից, Հայաստանի Հանրապետության և մյուս կողմի միջև գործող կրկնակի հարկումը բացառող համաձայնագրով նախատեսված կարգով, փոխհամաձայնեցման ընթացակարգ սկսելու դիմումը Հայաստանի Հանրապետության իրավասու մարմնին ներկայացնելու դեպքում։ Փոխհամաձայնեցման ընթացակարգ կարող է սկսվել նաև ռեզիդենտ կազմակերպության և ոչ ռեզիդենտ անձանց միջև իրականացված վերահսկվող գործարքների մասով Հայաստանի Հանրապետության իրավասու մարմնի և օտարերկրյա իրավասու մարմնի միջև հարկային վեճերի լուծման նպատակով։»: 
Հոդված 11․ Օրենսգրքի 378-րդ հոդվածի 1-ին մասից հանել «փոխկապակցված» բառը, իսկ «կատարված» բառից հետո ավելացնել «վերահսկվող» բառը։
Հոդված 12. Օրենսգրքի 402․1-ին հոդվածի 1-ին մասի 1-ից 3-րդ կետերում «նախորդ հարկային» բառերը փոխարինել «վերահսկվող գործարքի իրականացման հաշվետու» բառերով. 
Հոդված 13. Օրենսգրքի 402․2-րդ հոդվածը`
1) 1-ին մասը շարադրել հետևյալ խմբագրությամբ․ 
	«1. Տրանսֆերային գնագոյացման փաստաթղթավորումը սահմանված ժամկետում հարկային մարմին չներկայացնելու դեպքում հարկ վճարողը վճարում է տուգանք`
1) յուրաքանչյուր վերահսկվող գործարքի վերաբերյալ տեղական փաստաթուղթը չներկայացնելու դեպքում`
ա․ 5  միլիոն դրամի չափով` Օրենսգրքով սահմանված կարգով հաշվարկված` վերահսկվող գործարքի իրականացման հաշվետու տարվա արդյունքներով համախառն եկամտի երկու միլիարդ դրամի շեմը գերազանցած կազմակերպությունների նկատմամբ.
բ․ 3 միլիոն դրամի չափով` Օրենսգրքով սահմանված կարգով հաշվարկված` վերահսկվող գործարքի իրականացման հաշվետու տարվա արդյունքներով համախառն եկամտի մեկ միլիարդ դրամի շեմը գերազանցած կազմակերպությունների նկատմամբ.
գ․ 1 միլիոն դրամի չափով` Օրենսգրքով սահմանված կարգով հաշվարկված` վերահսկվող գործարքի իրականացման հաշվետու տարվա արդյունքներով համախառն եկամտի մեկ միլիարդ դրամի շեմը չգերազանցած կազմակերպությունների նկատմամբ:
[bookmark: _Hlk225778715]Տեղական փաստաթղթի հետ միասին հարկ վճարողը հարկային մարմին է ներկայացնում նաև Օրենսգրքի 376-րդ հոդվածի 2-րդ մասով սահմանված փաստաթղթերը։»։
2) երկրների միջև փոխանակվող հաշվետվությունը կամ գլխավոր փաստաթուղթը չներկայացնելու դեպքում՝ 500 հազար դրամի չափով:»:
2) հանել 2-րդ մասը։
Հոդված 14. 
1. Սույն օրենքն ուժի մեջ է մտնում պաշտոնական հրապարակմանը հաջորդող օրվանից և տարածվում է 2026 թվականի հունվարի 1-ից հետո իրականացված վերահսկվող գործարքների նկատմամբ։
	


	ՀԻՄՆԱՎՈՐՈՒՄ
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՀԱՐԿԱՅԻՆ ՕՐԵՆՍԳՐՔՈՒՄ
ԼՐԱՑՈՒՄՆԵՐ ԵՎ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ՄԱՍԻՆ»
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՕՐԵՆՔԻ ՆԱԽԱԳԾԻ 
ՎԵՐԱԲԵՐՅԱԼ

1.Իրավական ակտի ընդունման անհրաժեշտությունը (նպատակը)
Ընդհանուր առմամբ, Նախագծի նպատակն է արդեն իսկ սահմանված կարգավորումներում կատարել փոփոխություններ և լրացումներ՝ տրանսֆերային գնագոյացման վարչարարության իրականացման արդյունավետությունը բաձրացնելու նպատակով։
2. Կարգավորման հարաբերությունների ներկա վիճակը և առկա խնդիրները. 
Գործող տրանսֆերային գնագոյացման կարգավորումներում առկա են մի շարք դրույթներ, որոնց կիրառումը խնդրահարույց է գործնականում, ինչպես նաև դրույթներ, որոնց մասով անհրաժեշտություն է առաջացել կատարել լրացումներ և (կամ) փոփոխություններ՝ հարկային վարչարարության արդյունավետության բարձրացման և հարկ վճարողների համար կարգավորումների կիրառման առնչությամբ հստակություն սահմանելու նպատակով։ Մասնավորապես․
ա) Տրանսֆերային գնագոյացման ստուգումների նախապես պլանավորման հետ կապված առկա են որոշակի գործնական խնդիրներ։ Մասնավորապես, ըստ որոշակի չափանիշների և արդյունքում ստուգման ենթակա հարկ վճարողների ցանկի վերհանումը գործնականում հանգեցնում է վարչարարության իրականացման ոչ արդյունավետության։ Մասնավորապես, պլանավորման արդյունքում կարող են  առանձնացվել առաջիկա տարվա ընթացքում ստուգման ենթակա հարկ վճարողների ցանկը, սակայն միևնույն ժամանակ, հնարավոր է անհրաժեշտություն առաջանա տրանսֆերային գնագոյացման ստուգում սկսել այնպիսի հարկ վճարողի մոտ, որի վերաբերյալ ռիսկերը բացահայտվել են տրանսֆերային գնագոյացման փաստաթղթավորման վերլուծություն արդյունքում և որը ներառված չի եղել պլանավորման արդյունքում վերհանված ստուգումների ցանկում։  
բ) Օրենսգրքի 361-րդ հոդվածի 1-ին մասի 5-րդ կետով «հարկման հատուկ ազատական համակարգեր ունեցող երկիր» սահմանումը հանգեցնում մի շարք տարընկալումների, ինչպես նաև ապացուցողականության խնդիրների։ Մասնավորապես, հարցադրումների մեծ մասը վերաբերելի են, թե ինչպես պետք է պարզել վերահսկվող գործարքի ոչ ռեզիդենտ կողմը արդյո՞ք շահութահարկ վճարել է, թե՞ ոչ կամ ի՞նչ դրույքաչափով է վճարել։ Արդյո՞ք, էլեկտրոնային եղանակով ստացած հավաստումը հիմք կարող է հանդիսանալ հարկային մարմնի համար։
գ) գործող կարգավորումները սահմանափակ են կիրառվում Հայաստանի Հանրապետությունում գրանցված մշտական հաստատության միջոցով գործունեություն իրականացնող ոչ ռեզիդենտ շահութահարկ վճարողների համար՝ տարածվելով միայն վերջինիս և ոչ ռեզիդենտի միջև վերահսկվող գործարքների նկատմամբ։ Մինչդեռ, ՀՀ-ում գործունեություն իրականցնող մշտական հաստատության և իրեն փոխկապակցված ռեզիդենտ հարկ վճարողի միջև գործարքները չեն դիտարկվում վերահսկվող ՀՀ-ում գործունեություն իրականցնող մշտական հաստատության համար։
դ) Գործող կարգավորումները չեն ներառում դրույթներ թե ո՞ր դեպքում տրանսֆերային գնագոյացման փաստաթղթավորումների վերլուծությունը կհանգեցնի տրանսֆերային գնագոյացման ստուգման առաջացմանը։ 
ե) վերահսկվող գործարքների մասին ծանուցման ներկայացման համար սահմանված ժամկետի (գործարքին հաջորդող տարվա մինչև ապրիլի 20-ը ներառյալ) վերաբերյալ բազաթիվ հարկ վճարողներ առաջարկել են տեղափոխել, ֆինանսական հաշվետվությունների հրապարակման համար սահմանված ժամկետից՝ հունիսի 30-ից հետո։ Մասնավորապես, պարտադիր աուդիտի ենթակա կազմակերպությունների աուդիտորական եզրակացությունը ներկայացվում է  մինչև հունիսի 30-ը, որից հետո հրապարակվում են ֆինանսական հաշվետվություններ։ Այս պարագայում, պարտադիր աուդիտի դեպքում կարող են ի հայտ գալ տրանսֆերային գնագոյացման ռիսկեր, որոնք հարկ վճարողը չի կարողացել բացահայտել և հնարավորություն կունենա ներկայացնել վերահսկվող գործարքների մասին ծանուցման ձև առանց տուգանքների, ինչպես նաև հրապարակված կլինեն ֆինանսական հաշվետվությունները, ինչը թույլ կտա ձևավորել առավել արժանահավատ պարզած ձեռքի հեռավորության տիրույթ։
զ) վերահսկվող գործարքների մասին ծանուցման պարտավորությունն առաջանում է, եթե իրականցվել է հանրագումարային 200 մլն դրամը (առանց ԱԱՀ-ի, ակցիզային հարկի և բնապահպանական հարկի): Սակայն, վիճակագրության և վարչարարության տեսանկյունից վերլուծությունները ցույց են տվել, որ իրականացված վերահսկվող գործարքների մեծամասնությունը և հարկման բազայի բազայի խեղաթյուրման տեսանկյունից առավել ռիսկային վերահսկվող գործարքները գերազանցում են 600 մլն ՀՀ դրամը։
է) գործող կարգավորումներով, հարկային մարմնի կողմից տրանսֆերային գնագոյացման փաստաթղթավորման ներկայացման մասին գրավոր ծանուցում ստանալուն հաջորդող 30 աշխատանքային օրվա ընթացքում, եթե հարկ վճարողը չներկայացնի փաստաթղթավորումն, ապա նախատեսվում է տուգանք՝ ծանուցված վերահսկվող գործարքի արժեքի 10 տոկոսի չափով։ Հաշվի առնելով այն հանգամանքը, որ հարկ վճարողների կողմից ծանուցվում են մի քանի հարյուր միլիոն կամ նույնիսկ տասնյակ միլիարդ դրամը գերազանցող գործարքներ, տվյալ պատասխանատվության չափը կարող է էական լինել և ոչ համաչափ։
3․ Առկա խնդիրների առաջարկվող լուծումները. 
ա) Նախագծով առաջարկվում է տրանսֆերային գնագոյացման ստուգումները նախապես չպլանավորել, քանի որ տրանսֆերային գնագոյացման փաստաթղթավորումների վերլուծության արդյունքում հնարավոր է առաջանա կարիք տրանսֆերային գնագոյացման ստուգում սկսելու հարկ վճարողի մոտ, որը պլանավորված ցանկում չի եղել։ 
բ) Օրենսգրքի 361-րդ հոդվածի 1-ին մասի 5-րդ կետով նախատեսված «հարկման հատուկ ազատական համակարգեր ունեցող երկիր» սահմանման բ) կետի վերաբերյալ առաջարկվում է մշակել ՀՀ ՊԵԿ նախագահի հրաման, որտեղ հստակ կսահմանվեն նաև հարկման հատուկ ռեժիմներից օգտվող կազմակերպությունների կամ միավորումների հետ կապված առանձնահատկություններ։ 
	գ) Հստակեցվել է տրանսֆերային գնագոյացման կարգավորումների կիրառման շրջանակները մշտական հաստատության միջոցով Հայաստանի Հանրապետությունում գործունեություն իրականացնող ոչ ռեզիդենտ շահութահարկ վճարողների համար։ Մասնավորապես, սահմանվել է, որ մշտական հաստատության միջոցով Հայաստանի Հանրապետությունում գործունեություն իրականացնող ոչ ռեզիդենտ շահութահարկ վճարողի՝ մշտակա հաստատությանը վերագրելի լինելու դեպքում կիրառելի կլինեն տրանսֆերային գնագոյացման կարգավորումները։
	դ) Նախագծով առաջարկվող փոփոխությունների և առաջարկների մի մասը վերաբերում է հարկային մարմնի կողմից տրանսֆերային գնագոյացման վերլուծությունների արդյունքում, հարկային մարմնի կողմից ներկայացված առաջարկի հիման վրա տրանսֆերային տրանսֆերային գնագոյացման հարկային հաշվարկներ (այդ թվում` ճշտված) ներկայացնելու ընթացակարգին։ Առաջարկվող փոփոխությունների արդյունքում հարկ վճարողների համար սահմանվում են էլ ավելի բարենպաստ պայմաններ տրանսֆերային գնագոյացման հարկային հաշվարկներն առանց տույժերի և տուգանքների ներկայացնելու համար։ Միաժամանակ, հստակեցվում են նաև ժամկետներ հարկային մարմին և հարկ վճարող երկխոսության ընթացքը սահմանելու համար։ 
	ե) Նախատեսվել է նաև հարկ վճարողների կողմից վերահսկվող գործարքների մասին ծանուցման համար նախատեսված ժամկետի երկարաձգումը մինչև հուլիսի 30-ը ներառյալ։ 
	զ) տրանսֆերային գնագոյացման կարգավորումների կիարռման և վերահսկվող գործարքների մասին ծանուցման պարտավորության առաջացման համար նախատեսվել է հարկային տարվա ընթացքում հանրագումարային 600 միլիոն ՀՀ դրամը գերազանցելու դեպքում։
	է) տրանսֆերային գնագոյացման փաստաթղթավորումը սահմանված ժամկետում չներկայացնելու համար առաջարկվում է պատասխանատվության միջոցի չափը նվազեցնել՝ սահմանելով 1 միլիոն, 3 միլիոն կամ 5 միլիոն ՀՀ դրամի չափով տուգանք՝ կախված վերահսկվող գործարքի իրականացման հաշվետու տարվա արդյունքներով համախառն եկամտի չափից։ 
4․ Կապը ռազմավարական փաստաթղթերի հետ. Հայաստանի վերափոխման ռազմավարություն 2050, Կառավարության 2021-2026թթ. ծրագիր, ոլորտային և/կամ այլ ռազմավարություններ.
Նախագծի ընդունումը կապված է ՀՀ կառավարության 2024 թվականի դեկտեմբերի 19-ի «Հայաստանի Հանրապետության կառավարության 2021 թվականի նոյեմբերի 18-ի N 1902-Լ որոշման մեջ փոփոխություններ կատարելու մասին» թիվ 2545-Լ որոշման թիվ 3.3 միջոցառման («Հարկային պարտավորությունների հաշվարկման մեխանիզմների կատարելագործում») շրջանակներում կատարվող աշխատանքների իրականացման հետ:
5. Նախագծերի մշակման գործընթացում ներգրավված ինստիտուտները և անձինք
Նախագիծը մշակվել է ՀՀ ՊԵԿ-ի կողմից:
6. Իրավական ակտի ընդունման արդյունքում ակնկալվող արդյունքը
Ակնկալվում է, որ սույն նախագիծը կնպաստի տրանսֆերային գնագոյացման վարչարարության արդյունավետության բարձրացմանը, հարկային հսկողության իրականացման համար անհրաժեշտ իրավական դաշտի ապահովմանը, հարկ վճարող-հարկային մարմին հարաբերության թափանցիկության մակարդակի բարձրացմանը, ինչպես նաև կկանխի հարկվող բազայի քայքայման և շահույթի տեղաշարժի փորձերը: Նախագիծը կխթանի նաև փոխկապակցված հարկ վճարողների միջև միջսահմանային գործարքների պայմանների, դրանց դիմաց ստացված եկամուտների և առաջացված հարկվող բազայի ճշգրիտ ներկայացմանը և հարկմանը: 



